
Parameshvarastutisarastotram

பரமேஶ்வரஸ்துதிஸாரஸ்தோத்ரம்

ஶ்ரீக³ணேஶாய நம:॥
த்வமேக: ஶுத்³தோ⁴ऽஸி த்வயி நிக³மபா³ஹ்யாமலமயம்
ப்ரபஞ்சம் பஶ்யந்தி ப்⁴ரமபரவஶா: பாபநிரதா: ।
ப³ஹிஸ்தேப்⁴ய: க்ரு’த்வா ஸ்வபத³ஶரணம் மாநய விபோ⁴
க³ஜேந்த்³ரே த்³ரு’ஷ்டம் தே ஶரணத³ வதா³ந்யம் ஸ்வபத³த³ம் ॥ 1॥
ந ஸ்ரு’ஷ்டேஸ்தே ஹாநிர்யதி³ஹி க்ரு’பயாதோऽவஸி ச மாம்
த்வயாநேகே கு³ப்தா வ்யஸநமிதி தேऽஸ்தி ஶ்ருதிபதே² ।
அதோ மாமுத்³த⁴ர்தும் க⁴டய மயி த்³ரு’ஷ்டிம் ஸுவிமலாம்
ந ரிக்தாம் மே யாச்ஞாம் ஸ்வஜநரத கர்தும் ப⁴வ ஹரே ॥ 2॥
கதா³ஹம் போ: ⁴ ஸ்வாமிந்நியதமநஸா த்வாம் ஹ்ரு’தி³ ப⁴ஜந்நப⁴த்³ரே
ஸம்ஸாரே ஹ்யநவரதது:³கே²ऽதி விரஸ: ।
லபே⁴யம் தாம் ஶாந்திம் பரமமுநிபி⁴ர்யா ஹ்யதி⁴க³தா
த³யாம் க்ரு’த்வா மே த்வம் விதர பரஶாந்திம் ப⁴வஹர ॥ 3॥
விதா⁴தா சேத்³விஶ்வம் ஸ்ரு’ஜதி ஸ்ரு’ஜதாம் மே ஶுப⁴க்ரு’திம்
விது⁴ஶ்சேத்பாதா மாऽவது ஜநிம்ரு’தேர்து:³க²ஜலதே: ⁴ ।
ஹர:ஸம்ஹர்தா ஸம்ஹரது மம ஶோகம் ஸஜநகம்
யதா²ஹம் முக்த:ஸ்யாம் கிமபி து ததா² தே வித³த⁴தாம் ॥ 4॥
அஹம் ப்³ரஹ்மாநந்த³ஸ்த்வமபி ச ததா³க்²ய:ஸுவிதி³த:
ஸ்ததோऽஹம் பி⁴ந்நோ நோ கத²மபி ப⁴வத்த: ஶ்ருதித்³ரு’ஶா ।
ததா² சேதா³நீம் த்வம் த்வயி மம விபே⁴த³ஸ்ய ஜநநீம்
ஸ்வமாயாம் ஸம்வார்ய ப்ரப⁴வ மம பே⁴த³ம் நிரஸிதும் ॥ 5॥
கதா³ஹம் ஹே ஸ்வாமிந் ஜநிம்ரு’திமயம் து:³க²நிபி³ட³ம்
ப⁴வம் ஹித்வா ஸத்யேऽநவரதஸுகே²ஸ்வாத்மவபுஷி ।
ரமே தஸ்மிந்நித்யம் நிகி²லமுநயோ ப்³ரஹ்மரஸிகா
ரமந்தே யஸ்மிம்ஸ்தே க்ரு’தஸகலக்ரு’த்யா யதிவரா:॥ 6॥

பட²ந்த்யேகே ஶாஸ்த்ரம் நிக³மமபரே தத்பரதயா
யஜந்த்யந்யே த்வாம் வை த³த³தி ச பதா³ர்தா²ம்ஸ்தவ ஹிதாந் ।
அஹம் து ஸ்வாமிம்ஸ்தே ஶரணமக³மம் ஸம்ஸ்ரு’திப⁴யாத்³யதா²
தே ப்ரீதி:ஸ்யாத்³தி⁴தகர ததா² த்வம் குரு விபோ⁴ ॥ 7॥
அஹம் ஜ்யோதிர்நித்யோ க³க³நமிவ த்ரு’ப்த:ஸுக²மய:
ஶ்ருதௌ ஸித்³தோ⁴ऽத்³வைத: கத²மபி ந பி⁴ந்நோऽஸ்மி விது⁴த: ।
இதி ஜ்ஞாதே தத்த்வே ப⁴வதி ச பர:ஸம்ஸ்ரு’திலயாத்
அதஸ்தத்த்வஜ்ஞாநம் மயி ஸுக⁴டயேஸ்த்வம் ஹி க்ரு’பயா ॥ 8॥
அநாதௌ³ஸம்ஸாரே ஜநிம்ரு’திமயே து:³கி²தமநா
முமுக்ஷுஸ்ஸந் கஶ்சித்³ப⁴ஜதி ஹி கு³ரும் ஜ்ஞாநபரமம் ।
ததோ ஜ்ஞாத்வா யம் வை துத³தி ந புந: க்லேஶநிவஹை:

ப⁴ஜேऽஹம் தம் தே³வம் ப⁴வதி ச பரோ யஸ்ய ப⁴ஜநாத் ॥ 9॥
விவேகோ வைராக்³யோ ந ச ஶமத³மாத்³யா:ஷட³பரே
முமுக்ஷா மே நாஸ்தி ப்ரப⁴வதி கத²ம் ஜ்ஞாநமமலம் ।
அத:ஸம்ஸாராப்³தே⁴ஸ்தரணஸரணிம் மாமுபதி³ஶந்
ஸ்வபு³த்³தி⁴ம் ஶ்ரௌதீம் மே விதர ப⁴க³வம்ஸ்த்வம் ஹி க்ரு’பயா ॥ 10॥
கதா³ஹம் போ⁴ ஸ்வாமிந்நிக³மமதிவேத்³யம் ஶிவமயம்
சிதா³நந்த³ம் நித்யம் ஶ்ருதிஹ்ரு’தபரிச்சே²த³நிவஹம் ।
த்வமர்தா²பி⁴ந்நம் த்வாமபி⁴ரம இஹாத்மந்யவிரதம்
மநீஷாமேவம் மே ஸப²லய வதா³ந்ய ஸ்வக்ரு’பயா ॥ 11॥
யத³ர்த²ம் ஸர்வம் வை ப்ரியமஸுத⁴நாதி³ ப்ரப⁴வதி
ஸ்வயம் நாந்யார்தோ²ஹி ப்ரிய இதி ச வேதே³ ப்ரவிதி³தம் ।
ஸ ஆத்மா ஸர்வேஷாம் ஜநிம்ரு’திமதாம் வேத³க³தி³த:
ததோऽஹம் தம் வேத்³யம் ஸததமமலம் யாமி ஶரணம் ॥ 12॥
மயா த்யக்தம் ஸர்வம் கத²மபி ப⁴வேத்ஸ்வாத்மநி மதி:
த்வதீ³யா மாயா மாம் ப்ரதி து விபரீதம் க்ரு’தவதீ ।
ததோऽஹம் கிம் குர்யாம் ந ஹி மம மதி: க்வாபி சரதி
த³யாம் க்ரு’த்வா நாத²ஸ்வபத³ஶரணம் தே³ஹி ஶிவத³ம் ॥ 13॥
நகா³தை³த்யா: கீஶா ப⁴வஜலதி⁴பாரம் ஹி க³மிதாஸ்த்வயா

2 sanskritdocuments.org



பரமேஶ்வரஸ்துதிஸாரஸ்தோத்ரம்

சாந்யே ஸ்வாமிந்கிமிதி ஸமயேऽஸ்மிஞ்ச²யிதவாந் ।
ந ஹேலாம் த்வம் குர்யாஸ்த்வயி நிஹிதஸர்வே மயி விபோ⁴
ந ஹி த்வாऽஹம் ஹித்வா கமபி ஶரணம் சாந்யமக³மம் ॥ 14॥
அநந்தாத்³யா விஜ்ஞாநகு³ணஜலதே⁴ஸ்தேऽந்தமக³மந்நத:
பாரம் யாயாத்தவ கு³ணக³ணாநாம் கத²மயம் ।
க்³ரு’ணந்யாவத்³தி⁴த்வா ஜநிம்ரு’திஹரம் யாதி பரமாம்
க³திம் யோகி³ப்ராப்யாமிதி மநஸி பு³த்³த்⁴வாஹமநவம் ॥ 15॥
இதி ஶ்ரீமந்மௌக்திகராமோதா³ஸீநஶிஷ்யப்³ரஹ்மாநந்த³விரசிதம்
பரமேஶ்வரஸ்துதிஸாரஸ்தோத்ரம் ஸம்பூர்ணம் ॥

